
Inngangur 

Boccia 

Reglurnar, sem kynntar eru í þessum texta, eiga við um íþróttina Boccia. 

Keppnisreglurnar gilda um allar alþjóðlegar keppnir sem haldnar í nafni BISFed (e.Boccia 

Interntional Sport Federation). Keppnirnar samanstanda af öllm viðburðum viðurkenndum af 

BISFed og ná yfir: Svæðaviðburði (e.Regional Events), heimsviðburði (e.World Open Events), 

svæðis- og heimsmeistarakeppni og Ólympíuleika fatlaðra (e.Paralympic Games).  

Landssamtökum er heimilt að bæta skýringum við reglurnar, með samþykki tæknilegs fulltrúa 

skipaðan af BISFed. Þær mega þó ekki breyta merkingu reglanna og þær verða að vera 

skilmerkilegar á öllum viðurkenndum skjölum (e.Sanction Forms) sem send eru BISFed. 

Andi leiksins 

Siðfræði og andi leiksins er svipaður og það sem gildir um tennis. Þátttaka áhorfenda er vel séð 

og er hvatt til hennar. Hins vegar eru áhorfendur, þ.m.t. leikmenn sem eru ekki að spila, hvattir 

til að hafa hljóð á meðan leikmaður kastar boltanum.  

Þýðingar 

Fyrir meðlimi sem vilja þýða reglurnar á önnur tungumál má nálgast útgáfu til breytinga. 

Sendið póst á admin@bisfed.com ef þú vilt nálgast þetta skjal. BISFed mun leitast eftir að fá 

að birta þýdda textan en enska útgáfa reglanna er sú sem ræður úrslitum í öllum deilum og 

áfrýjunum. 

Myndatökur 

Notkun flass er bannað. Myndbandsupptökur af keppnum eru leyfðar. Hinsvegar má einungis 

setja upp þrífætur og myndavélar með leyfi dómara, yfirdómara, tæknilegs fulltrúa eða 

mótsnefndar (e.HOC). 

1. Skilgreiningar 

Flokkun Ferlið fyrir flokkun keppenda í samræmi við Bisfed flokkunarreglur. 

CP Heilalömun. (e.Cerebral Palsy) 

Deild Ein af nokkrum stigum keppninar háð flokkuninni. 

Bolti Einn rauðu eða bláu boltanna eða markboltinn (tilv 4.7). 

Markbolti Hvíti mark boltinn. 

Dauður bolti Rauður eða blár bolti sem farið hefur útaf vellinum eftir kast; bolti sem dómari 

fjarlægir eftir brot; eða bolti sem hefur ekki verið kastað vegna útrunnins tíma, 

eða vegna þess að keppandi kýs að kasta ekki út. 

Vítabolti Auka bolti sem lið fær að kasta í lok lotu eftir að dómari dæmir viðeigandi brot 

á andstæðinginn. 

Kast Hugtak notað yfir það að koma boltanum inná völlinn. Þar með talið er kast, spark 

og að sleppa boltanum með hjálpartæki. 

Boltum ekki kastað (BEK) Boltar sem ekki er kastað í lotu. 

Roll-test device Lítil renna sem athugar hvort boltar renni. 

Bolta-fyrirmynd Sniðmát notað til þess að athuga ummál bolta. 

Vigt Vigt notuð til þess að mæla þyngd boltanna, skekkjumörk 0,01g. 

Upphitunarsvæði Fyrirfram ákveðið svæði til upphitunar fyrir leikmenn áður en mætt er til Call 

room 

Call Room Staður til innskráningar í leik. 

Leikvangur Svæðið sem inniheldur alla vellina, einnig svæði tímavarðar. 

Leikvöllur Svæðið afmarkað af útlínunum, á einnig við um kastreitina. 

Spilunarsvæði Leikvöllurinn, að frátöldumkastreitunum. 

Kastreitir Einn af sex merktum- og númeruðum reitum sem leikmenn kasta boltum úr.  

Kastlína Lína leikvallarins sem leikmenn standa á bakvið þegar þeir kasta. 

V-lína V-laga línan sem nær þvert yfir leikvöllinn, og sem markboltinn þarf að komast 

yfir til að teljast með. 

Kross Merki í miðju spilunarsvæðisins þar sem markboltanum er komið fyrir í 

bráðabana, þegar hann fer útaf eða fer á ógilt svæði eftir að fyrsta litaða bolta 

hefur verið kastað. 

Víta-reitur 25cm x 25cm kassi á krossinum fyrir víta-köst 

Mót Öll keppnin í heild sinni þar með talið hjálpartækja- og boltaskoðun. 

Lokaathöfnin endar keppnina. Mót gæti innifalið meira en eina keppni. 

Keppni Allir einstaklings leikir falla undir eina keppni. Allir liða- og paraleikir falla undir 

eina keppni. 

Leikur Einn leikur á milli tveggja liða. 

Lota Einn liður leiksins, þegar bæði lið hafa spilað út öllum boltum. 

Rofin lota Þegar boltar eru hreyfðir utan venjulega ramma leiksins, viljandi eða óviljandi 

Brot Aðgerð leikmanns, aðstoðarmanns, liðs eða þjálfara sem brýtur í bága við 

reglurnar um íþróttina og hefur í för með sér afleiðingar. 

Gult spjald Gult spjald af stærðinni 7cm x 10cm og sýnt til að gefa áminningu. 

Rautt Spjald Rautt spjald af stærðinni 7cm x 10cm og sýnt til að gefa ógildingu. 

Búnaður Hjólastólarrennur, hanskar, spelkur og önnur hjálpartæki eins og bendir. 

Mótshaldari (e.HOC) Skipulagsnefnd-gestgjafa (e.Host Organicing Committee) 

YD, AYD, TA ,ATA Yfirdómari, Aðstoðaryfirdómari, Tæknilegur fulltrúi, aðstoðar tæknilegur 

fulltrúi 

Lið Í einstaklingsdeild er lið einn (1) stakur keppandi. Í paradeild er lið tveir (2) 

einstaklingar. Í sveitadeild er lið þrír (3) keppendur. Varamenn, aðstoðarmenn og 

þjálfarar, þegar það er leyft, eru einnig meðlimir liðs. 

Aðstoðarmaður Er einstaklingur sem aðstoðar leikmann í samræmi við reglur um aðstoðarmenn. 

Varamaður Keppandi til skiptinga hjá sama liði. 

2. Hæfni til þátttöku 
2.1 Hæfni til þátttöku í keppni er lýst nákvæmlega í flokkunarreglum BISFed (e.BISFed 

Classification Rules), það felur í sér atriði flokkunnarprófílana ásamt ferli flokkunar keppanda, 

endurflokkun og mótmæli. Fyrir ítarlegri upplýsingar um flokkun , lítið til Hluta 4 – 

Classification and Sport Profiles – í nýjustu flokkunarreglum BISFed, útgefið á vefsíðu 

BISFed. 

2.2 Til þess að teljast hæfur til þátttöku á alþjóða viðburðum þarf keppandi að hafa náð 15 ára 

aldri fyrir 1. janúar þess árs sem keppnin mun eiga sér stað. Undir alþjóðaviðburði flokkast, en 

einskorðast þó ekki við svæðakeppni (e.Regional Championships), Heimsmeistarakeppni 

(e.World Championships), aðrir viðburðir viðurkenndir af BISFed og Ólympíuleika fatlaðra 

(e.Paralympic games). 

3. Flokkaskipting 
Almennt 

Um er að ræða sjö flokka. Í hverjum flokki eru þátttakendur af báðum kynjum. Deildirnar eru: 

3.1 Einstaklings deild 

• Einstaklingur BC1 

• Einstaklingur BC2 

• Einstaklingur BC3 

• Einstaklingur BC4 

Í einstaklingsdeild er einn leikur fjórar (4) lotur. Hver keppandi byrjar tvær lotur, þar sem 

markboltinn gengur á milli þeirra til skiptis og stýrir því hver byrjar hverja lotu. Hvor keppandi 

hefur sex (6) litaða bolta. Liðið með rauðu boltana skal staðsett í kastreit 3 og liðið sem kastar 

bláum boltum staðsett í kastreit 4. Þegar Liðin mæta í Call room má hvor keppandi hafa með 

sér 6 rauða bolta, 6 bláa bolta og 1 markbolta. 

3.2 Para deild 

• Par BC3 – fyrir keppendur sem flokkaðir eru BC3 

• Par BC4 – fyrir keppendur sem flokkaðir eru BC4 

Par-BC3 

Keppendur verða að flokkast hæfir til þátttöku í einstaklings BC3-deild. Með BC3-pari má hafa 

einn varamann. Ákvörðun um undanþágu gagnvart því liggur hjá BISFed og er ákvörðun þeirra 

endanleg. Hver leikmaður hefur aðstoðarmanneskju sem hlýða verður sérstökum reglum um 

aðstoðarfólk (tilv.: 3.5). 

Par-BC4 

Keppendur verða að flokkast hæfir til þátttöku í einstaklings BC4-deild. Með BC4-pari má hafa 

einn varamann. Ákvörðun um undanþágu gagnvart því liggur hjá BISFed og er ákvörðun þeirra 

endanleg. Fótaleikmenn hafa aðstoðarmanneskju sem hlýða verður sérstökum reglum um 

aðstoðarfólk (tilv.: 3.5). 

Í Paradeild BC3 og BC4 samanstendur leikur af fjórum (4) lotum. Hver leikmaður byrjar eina 

lotu sem stýrist með markboltanum sem gengur í tölulegri röð frá kastreit 2 til 5. Leikmenn 

hafa þrjá (3) litaða bolta hver.  Liðið sem kastar rauðum boltum situr í kastreitum 2 og 4, liðið 

sem kastar bláum boltum situr í kastreitum 3 og 5. 

3.2.1 Þegar lið mætir í Call Room má hver leikmaður (þar meðtalið varamaðurinn) hafa með 

sér 3 rauða bolta og 3 bláa bolta ásamt einum markbolta fyrir liðið. 

3.2.2 Boltar sem varamenn nota verða geymdir á þar til gerðu svæði nálægt stigaverði. 

3.3 Liða/Sveita keppni 

Keppendur verða að flokkast hæfir til þátttöku í einstaklings BC1- eða BC2-deild. Lið verður 

að samanstanda af þremur leikmönnum og þar af verður a.m.k einn leikmaður úr BC1-flokki 

að vera inná allann tímann. Hvert lið má hafa einn aðstoðarmann sem hlýða verður sérstökum 

reglum um aðstoðarfólk (tilv.:3.5).  Hvert lið má hafa allt að tvo varamenn. Það lið sem hefur 

tvo varamenn, verður að hafa a.m.k tvo BC1 leikmenn. 

Í Liðadeild samanstendur leikur af sex (6) lotum. Hver leikmaður byrjar eina lotu sem stýrist 

með markboltanum sem gengur í tölulegri röð frá kastreit 1 til 6. Leikmenn hafa tvo (2) litaða 

bolta hver.  Liðið sem kastar rauðum boltum situr í kastreitum 1,3 og 5, liðið sem kastar bláum 

boltum situr í kastreitum 2, 4 og 6. 

3.3.1 Þegar lið mætir í Call Room má hver liðsmaður( þar meðtalið varamenn) hafa með sér 2 

rauða bolta og 2 bláa bolta ásamt einum markbolta fyrir liðið. 

3.3.2 Boltar sem varamenn nota verða geymdir á þar til gerðu svæði nálægt stigaverði. 

3.4 Hlutverk fyrirliða 

3.4.1 Í Liða- og Para-deildum hefur hvort lið fyrirliða sem leiðir liðið í leik. Fyrirliðin skal vera 

skilmerkilega merktur bókstafnum “C” svo dómarinn sjái. Hver fyrirliði, íþróttafélag eða land 

skal skaffa “C” merkinguna. Fyrirliðin mun starfa sem framkvæmdastjóri liðsins/parsins og 

taka ábyrgð á eftirfarandi skyldum: 

3.4.2 Fulltrúi liðsins/parsins í hlutkestinu og ákveður hvort hans lið spilar með rauðum eða 

bláum boltum. 

3.4.3 Ákveður hvaða liðsmaður skal kasta út bolta í leik, það á einnig við um vítaboltana. 

3.4.4 Biður um tæknilegt- eða sjúkrahlé eða skiptingu varamanns. Þjálfarinn má einnig biðja 

um tæknilegt- og sjúkrahlé eða skiptingu varamanns. 

3.4.5 Staðfesta stigagjöf dómara. 

3.4.6 Ráðfærir sig við dómara þegar upp kemur ágreiningur eða rofin lota. 

3.4.7 Kvittar á stigablaðið eða tilnefnir einhvern í sinn stað. Manneskjan sem kvittar undir 

verður að skrá sitt eigið nafn. Þegar notast er við rafrænt stigablað má leikmaður samþykkja 

með því að smella á “OK” sjálfur eða gefa stigaverði eða dómara leyfi til þess að smella á 

“OK” fyrir hans hönd. 

3.4.8 Leggja fram mótmæli. Þjálfari eða liðsstjóri má einnig leggja fram mótmæli. 

3.5 Reglur aðstoðarfólks 

BC1, BC3 og BC4 fótaleikmenn hafa íþróttaaðstoðarmann. Aðstoðarmenn BC1 og BC4 

fótaleikmanna eiga að staðsetja sig fyrir aftan kastreit leikmanns og mega koma inn fyrir 

kastreit þegar þeirra leikmaður biður þá um það. Aðstoðarmenn BC3 ættu að vera staðsettir 

innan kastreits leikmanna og mega ekki líta í átt að leikvellinum á meðan að á lotu stendur. 

Aðstoðarmenn sinna verkefnum eins og:  

• Aðlaga eða stilla stól leikmanns – þegar leikmaður biður um það; 

• Aðlaga stöðu leikmanns – þegar leikmaður biður um það; 

• Rúlla og/eða rétta leikmanni bolta – þegar leikmaður biður um það; 

• Stilla rennuna (fyrir BC3) – þegar leikmaður biður um það; 

• Framkvæma venjubundnar aðgerðir fyrir eða eftir kast; 

• Sækja boltana í lok hverrar lotu – þegar dómari hefur boðið það. 

Aðstoðarmanneskja má ekki hafa neina beina líkamlega snertingu (Tilv.: 15.8.5) við leikmann 

þegar hann kastar, þegar stól er ýtt til eða stilltur sem og potarinn. BC3 aðstoðarmaður má ekki 

líta inn á leikvöllinn á meðan lota á sér stað (Tilv.: 15.5.2, 15.6.5). 

3.6 Þjálfari 

Einn þjálfari má fylgja hverri deild inná upphitunarsvæðið og í “Call Room” tilnefnd fyrir 

hvern leik (Tilv.: 7.2, 8.2). Í einstaklingsdeild er þjálfara ekki heimilt að koma inn á leikvanginn 

(e.Field of Play). Hjá Liða- og Para-deild má þjálfari koma inn á leikvanginn með því liði eða 

pari sem hann tilheyrir. 

4. Búnaða- og boltaskoðun 
Allan búnað sem þarf til að halda mót leggur mótshaldari til og verður hann að vera samþykktur 

af tæknifulltrúa BISFed fyrir hvert mót.  

Búnaða- (hjólastólar, rennur, potari, hanskar, spelkur, ofl.) og boltaskoðun verður að fara fram 

áður en keppni hefst. Því er stjórnað af yfirdómara og/eða þeim sem hann tilnefnir, á tíma sem 

ákveðinn er af Tæknifulltrúa.  Æskilegast er að þetta eigi sér stað 48 tímum áður en keppni 

hefst. Boltar sem standast ekki kröfur verða teknir til geymslu þar til að móti líkur. Hanskar, 

spelkur og annar svipaður búnaður sem leikmaður notar á vellinum þarf skriflegt samþykki 

flokkunnar og þarf að hafa það með í búnaðaskoðun. Dómarar mega biðja um að sjá þetta 

samþykki þegar þeir hitta liðin í “Call Room”. Leikmenn sem nota tæki til samskipta þurfa að 

fá þau samþykkt í Búnaðaskoðuninni. 

Keppnisboltar, sem eru boltar sem mótshaldari leggur til þurfa einnig að vera skoðaðir fyrir 

hvert mót. 

4.1 Völlurinn 

Yfirborðið ætti að vera flatt og slétt (t.d. fínpússuð steypa, parket, nátturulegt eða tilbúið 

gúmmí). Yfirborðið ætti að vera  hreint. Ekki má nota neitt sem hefur áhrif á vallaryfirborðið 

(t.d. hvers konar duft) 

Mál vallarins eru 12,5 m x 6 m þar sem kastsvæðinu er skipt upp í sex kastreiti. Allar mælingar 

á útlínum eru gerðar frá innri brún viðkomandi línu. Línur milli kastreita ásamt línum í krossi 

eru mældar sem mjó blýantslína þar sem límbandið er jafndreift báðum megin við strikið. 

Kastlína og V línan eru staðsettar á svæðinu sem er ógilt fyrir markboltann (Tilv.: Viðhengi 3 

– Bocciavöllur grunnmynd)  

Allar merkingar á vellinum eiga að vera á milli 1,9cm og 7cm á breidd og auðsjáanlegar. Nota 

má límband til að merkja línur. Nota skal breitt 4 - 7cm límband til að afmarka ytri 

markalínurnar, kastlínuna, V-línuna (markboltalínuna). Mjótt 1,9 – 2,6 cm breitt límband á að 

nota fyrir: innri línur, línurnar sem skipta upp kastreitunum, víta-kassann og krossinn. Innanmál 

víta-kassans er 25cm x 25cm. Mjótt límband er sett utan um 25cm fernings kassann. 

4.2 Stigatafla 

Stigataflan skal staðsett þannig að allir leikmenn sem keppa í leiknum geti séð hana. 

4.3 Tímatökubúnaður 

Þar sem því er viðkomið skal tímatökubúnaður vera rafrænn  

4.4 Dauðir boltar 

Bocciabolta sem eru úr leik á að setja í dauðaboltakassa, eða utan við útlínur vallarins u.þ.b 1m 

frá leiksvæðinu, svo keppendur geti séð hversu mörgum boltum hefur verið leikið. 

4.5 Rautt/Blátt litamerki 

Litamerki er litaður spaði notaður af dómara til að gefa til kynna hvort liðið (rauður eða blár) 

á að kasta næst. Dómari noti litamerki ásamt fingrum sínum til að sýna stöðuna eftir hverja lotu 

og í lok leiks. 

4.6 Mælitæki  

Sniðmát er notað til þess að mæla ummál bolta.  Málband, skífumál, skynjari, vasaljós…. Eru 

notaðir af dómaranum til þesss að mæla fjarlægðir á velli. 

4.7 Boccia Boltar 

Sett af bocciaboltum inniheldur sex rauða, sex bláa og einn hvítan markbolta. Boccia boltar 

sem notaðir eru á viðurkenndum mótum verða að standast kröfurnar sem settar eru fram af 

BISFed (Tilv.: 4.7.1, 4.7.2). 

Hver leikmaður eða lið má nota sína eigin lituðu bolta. Í Einstaklingskeppni má hver leikmaður 

nota sinn eigin markbolta; í liða og paradeildum má hvert lið eingöngu nota einn markbolta. 

Bolta mótshaldara mega eingöngu nota þeir leikmenn sem mæta ekki með sína eigin bolta í 

“Call Room” og þeir leikmenn sem áttu bolta sem ekki uppfylltu kröfur í handahófskenndu 

eftirliti.  

4.7.1 Viðmiðanir Boccia bolta 

Þyngd: 275 gr. +/- 12 gr. 

Ummál:  270 mm +/- 8 mm. 

Ekki er krafist sérstaks vörumerkis á boccíaboltum, ef þeir uppfylla ofangreind skilyrði.  

Boltarnir verða að hafa skýran rauðan, bláan og hvítan lit og þeir verða að vera í góðu ástandi 

og án sýnilegra skurða (Skurðmarka).  Engir límmiðar eru leyfðir á boltunum. Yfirdómari 

og/eða tæknifulltrúi taka endanlega ákvörðun um hvort nota megi einstaka bolta. 

4.7.2 Bolta prófun 

4.7.2.1 Hver bolti skal prófaður með vigt með nákvæmni upp á 0,01 g. 

4.7.2.2 Ummál bolta er prófað með stífri plötu sem er 7 - 7,5mm þykk og hefur tvö göt: Eitt 

gat með 262mm ummál (“litla” gatið) og annað gat með 278 mm ummál (“stóra” gatið). 

Mæliaðferðin er eftirfarandi:  

 4.7.2.2.1 Hver bolti skal prófaður og á EKKI að falla í gegnum “litla” gatið undan eigin 

þunga, með því að leggja hann varlega ofan á gatið. 

 4.7.2.2.2 Hver bolti skal prófaður og Á AÐ falla niður um stærra gatið. Hver bolti skal 

lagður varlega á stærra gatið. Boltinn verður að falla niður um stærra gatið undan eigin þunga 

(þ.e bara vegna þyngdaraflsins). 

4.7.2.3  Hver bolti verður prófaður með stöðluðu BISFed Roll Test til að athuga hvort boltinn 

rúlli vegna áhrifa þyngdaraflsins með því að sleppa boltanum niður álrennu, 290mm langri og 

með 25° halla miðað við lárétt (plús/mínus 0,5°). Hver bolti verður að rúlla minnst 175 mm á 

100 mm breiðri láréttri endaplötu sem er í beinu framhaldi af rennunni og telst prófið staðist ef 

boltinn rúllar eftir láréttu plötunni og fellur framm af enda hennar. Hver bolti má vera prófaður 

að hámarki þrisvar og stenst ekki prófið ef hann fellur ekki fram af enda hennar í einu af allt 

að þremur tilraunum. Bolti sem fellur útaf hlið plötunnar telst ógildur. Standist bolti fyrstu 

tilraun, þarf ekki að gera aðra og þriðju tilraun. Eins ef bolti stenst ekki fyrstu tilraun en stenst 

aðra tilraun, þá þarf ekki að gera þriðju tilraunina (á BISFed viðurkenndum mótum munu 

prófanir gerðar á Roll test tæki sem yfirdómari staðfestir með gráðuboga (e.angle finder) að sé 

á milli 24,5° og 25,5°). 

4.7.2.4 Yfirdómari má gera tilfallandi mælingar samkvæmt reglum 4.7.2.1 – 4.7.2.3 inni í Call 

Room fyrir hvern leik. 

4.7.2.5 Allir boltar sem standast ekki mælingar samkvæmt greinum 4.7.2.1 – 4.7.2.3 verða 

ógildir og geymdir af yfirdómara til loka keppninnar; slíka bolta má ekki nota á meðan á keppni 

stendur. 

5. Hjálpartæki 
Hjálpartæki, svosem rennur og bendlar sem eru notuð af leikmönnum í BC3 flokki þurfa að 

fara í tækjaskoðun á hverju móti. Hanskar og spelkur notaðar af keppendum þurfa staðfestingu 

flokkara og hafa hana meðferðis í tækjaskoðunina. 

5.1 Renna sem lögð er niður á hliðina verður að rúmast á svæði sem mælist 2,5m x 1m.  Rennur, 

ásamt öllum viðhengjum, viðbótum og undirstöðum verða að vera í sínu stæðsta formi við 

mælingu. 

5.2 Í rennum má ekki vera neinn vélbúnaður sem gæti knúið boltann áfram; flýtt eða seinkað 

boltanum; eða hjálpar við stefnu rennunnar (t.d. leiser, hallarmælir, bremsur, kíkir ofl.). Slíkur 

vélbúnaður er ekki leyfður í Call Room eða á leikvanginum. Ekki má nota upphækkaðan top 

til að sjá betur. Fastir eða tímabundnir aukahlutir á rennuna mega ekki vera notaðir til þess að 

sjá/miða/stýra rennunni. Þegar leikmaður sleppir bolta ætti ekkert að hindra för hans með neinu 

móti. 

5.3 Þegar bolta er kastað má renna ekki fara yfir kastlínu. 

5.4 Það er engin takmörkun á lengt höfuð-, munn- eða handabendlum (tilv.: 15.8.4 bendillinn 

verður að vera festur beint á höfuð, munn eða handlegg leikmanns). 

5.5  Eftir að dómari kynnir markboltann og áður en honum er kastað skal leikmaður sveifla 

rennunni greinilega a.m.k 20 cm til vinstri og 20 cm til hægri (tilv.:15.8.10). 

Í bráðabana, bæði í  einstaklings- og paraleik, skal hver leikmaður sveifla rennunni um 20 cm 

til vinstri og 20 cm til hægri áður en viðkomandi kastar fyrsta boltanum, en eftir að dómari 

tilkynnir um að viðkomandi eigi að kasta (tilv.:13.5). Rennunni skal einnig sveiflað um 20 cm 

í hvora átt fyrir vítaskot. 

Leikmenn sem eiga eftir að kasta boltum, þegar hann eða annar liðsmaður kemur til baka í 

kastreit af leikvellinum, þurfa að endurstilla rennuna sína með því að sveifla henni um 20 cm 

til beggja átta áður en kastað er. Eigi leikmaður enga bolta eftir er óþarfi að sveifla rennunni 

(tilv.:15.8.10) 

Ekki er þörf á að sveifla rennunni milli annara kasta. 

5.6 Leikmaður má nota meira en eina rennu og/eða bendil í hverjum leik. Öll hjálpartæki verða 

að vera innan kastreits leikmanns alla lotuna. Óski leikmaður eftir því að notast við einhverja 

hluti (flöskur, jakka, pinna, fána…) eða annan útbúnað (bendil, rennu eða framlengingu á 

rennu….) í lotu, verður viðkomandi hlutur að hafa verið innan kastreitsins í byrjun lotu. Sé 

hlutur tekin úr katreit leikmanns á meðan að á lotu stendur, mun dómari dæma samkvæmt reglu 

15.6.1, 15.6.4. 

5.7 Ef renna brotnar í leik skal stoppa tímann og leikmanni gefin eitt tíu mínútna tæknilegt 

leikhlé til þess að gera við rennuna. Í para-leik má leikmaður deila rennu með liðsmanni eða 

varamanni. Skipta má um rennu á milli lota (Tilkynna verður yfirdómara um það). 

5.8 Leikmenn sem þurfa að notast við hanska eða spelkur, þurfa að hafa skriflegt samþykki 

fyrir því frá flokkuninni. 

6. Hjólastólar 
6.1 Hjólastólar sem notaðir eru í keppni, ættu að vera eins staðlaðir og unnt er. Einnig má nota 

vespu. Það eru engar takmarkanir á hæð sætis hjá BC3 leikmönnum, svo lengi sem þeir sitja. 

Fyrir aðra leikmenn er mesta leyfilega hæð sætis 66cm frá jörðu til lægsta punkts þar sem 

rasskinn snertir sessu. 

6.2 Ef hjólastóll brotnar í leik skal tíminn stoppaður og leikmanni gefnið tíu (10) mínútna 

tæknilegt leikhlé til viðgerða. Sé ekki mögulegt að lagfæra hjólastólinn þarf keppandi að halda 

leiknum áfram eða gefa leikinn (tilv.:11.8). 

6.3 Ef um ágreining er að ræða kveður yfirdómari (Head Referee) upp úrskurð í samráði við 

tilnefndan tæknifulltrúa (Technical Delegate). Úrskurður þeirra er endanlegur. 

7.Upphitun 
7.1 Fyrir upphaf hvers leiks mega leikmenn hita upp á afmörkuðu upphitunarsvæði. 

Upphitunarsvæðið er eingöngu ætlað þeim keppendum sem  The Warm Up Area is to be used 

exclusively by the competitors who will play before the time designated by the HOC for each 

scheduled match. Leikmenn, þjálfarar og aðstoðarfólk mega koma inn á Upphitunarsvæðið og 

fara á tilnefndan upphitunarvöll, innan úthlutaðs tímaramma. 

7.2 Inná upphitunarsvæðið mega fylgja að hámarki eftirfarandi fjöldi fólks: 

• BC1: 1 Þjálfari, 1 Aðstoðarmaður 

• BC2: 1 Þjálfari, 1 Aðstoðarmaður 

• BC3: 1 Þjálfari, 1 Aðstoðarmaður 

• BC4: 1 Þjálfari, 1 Aðstoðarmaður 

• Par BC3: 1 Þjálfari, 1 Aðstoðarmaður á hvern leikmann 

• Par BC4: 1 Þjálfari, 1 Aðstoðarmaður 

• Sveit (BC1/2): 1 Þjálfari, 1 Aðstoðarmaður 

7.3 Ef það er nauðsynlegt mega einn þýðandi og einn sjúkraþjálfari/nuddþjálfari 

(massagetherapist) fyrir hvert land fylgja með á upphitunarsvæði. Þessir einstaklingar mega 

ekki aðstoða við þjálfun. 

8. Call Room 
8.1 Opinber klukka skal staðsett við inngangin í Call Room og skal vera skýrt skilgreind. 

8.2 Leikmönnum má fylgja hámarksfjöldi fólks eins og skýrt er að neðan: 

• BC1: 1 Þjálfari, 1 Aðstoðarmaður 

• BC2: 1 Þjálfari 

• BC3: 1 Þjálfari, 1 Aðstoðarmaður 

• BC4: 1 Þjálfari, (1 Aðstoðarmaður, ef leikmaður er fótaleikmaður) 

• Par BC3: 1 Þjálfari, 1 Aðstoðarmaður á hvern leikmann  

• Par BC4: 1 Þjálfari, (1 Aðstoðarmaður, ef leikmaður er fótaleikmaður) 

• Sveit (BC1/2): 1 Þjálfari, 1 Aðstoðarmaður 

8.3 Áður en leikmenn og aðstoðarmenn fara inn í Call Room verða þeir að sýna keppnis bib 

númer og faggildingarmerki (e.accreditation). Þjálfarar þurfa að sýna faggildinguna sína. 

Keppnis-númer leikmanns á að vera staðsett á bringu eða fæti (að framan). Aðstoðarfólk verður 

að hafa keppnis bib númerið á bakinu, sem stemmir við númer keppandans sem viðkomandi 

aðstoðar. Ef ekki er farið eftir þessu mun viðkomandi vera neitaður aðgangur inn í Call Room.  

8.4 Skráning fer fram við Call Room Borðið sem skal vera staðsett við innganginn í Call Room. 

Lið sem er ekki mætt í Call Room á settum tíma gefur leikinn. 

8.4.1 Í einstaklingsdeild skulu allir keppendur vera skráðir á milli þrjátíu (30) og 

fimmtán (15) mínútum fyrir áætlaðan upphafstíma hvers leiks. 

8.4.2 Í sveita- og paradeild skulu allir keppendur vera skráðir á milli fjörutíu og fimm 

(45) og tuttugu (20) mínútum fyrir áætlaðan upphafstíma hvers leiks. 

8.4.3 Hvort lið (einstaklings-, sveita- og para-, ásamt þjálfara og aðstoðarfólki) verða 

að skrá sig saman og mæta með allan búnað og bolta með sér. Hvort lið ætti að hafa 

með sér í Call Room alla hluti sem nauðsynlegt er að hafa með til að keppa. 

8.5 Þegar lið hefur skráð sig er leikmönnum, þjálfurum og aðstoðarfólki ekki heimilt að 

yfirgefa Call Room. Ef þeir yfirgefa Call Room fá þeir ekki aftur inngöngu og taka ekki meiri 

þátt í þeim leik (regla 8.13 er undantekning). Allar aðrar undantekningar skulu metnar af 

Yfirdómara og/eða tæknifulltrúa. 

8.6 Öll lið verða að halda til í Call Room á þeirra tilnefnda vallarsvæði strax eftir skráningu.  

Þurfi leikmaður að spila leik í beinu framhaldi af öðrum, má þjálfarinn eða liðsstjóri, með leyfi 

tæknilega fulltrúans, skrá leikmann í seinni leikinn. Þetta á einnig við um úrslitaleiki þegar 

framfarir keppanda á næsta stig gefa ekki nægan tíma til þess að fara eftir þeim tímaramma 

Call Room kveður á um. 

8.7 Eftir að lokað hefur verið inn í Call room á upplýstum tíma komast ekki fleiri inn og ekki 

heldur búnaður eða boltar, það sem ekki kemst inn á tilskyldum tíma er ekki hægt að nota í 

næsta leik (undantekningar á þessu geta yfirdómari og/eða tæknfulltrúi íhugað) 

8.8 Dómari skal koma inn í Call Room til þess að undirbúa leik eigi síður en þegar Call Room 

dyr lokast. 

8.9 Dómari má biðja leikmenn um að sýna keppnisnúmer, faggildingarmerki (e.accreditation) 

og skriflegt samþykki flokkunar. 

8.10 Skoðun á öllum búnaði, boltum og stimplun til staðfestingar samþykktar á rennum, ásamt 

hlutkesti skal allt fara fram í Call Room. Allur búnaður sem stenst ekki skoðun fær ekki að fara 

inná völl til þess að vera notaður, nema það lið geti lagfært hlutinn strax til þess að hann teljist 

löglegur. 

8.11 Hlutkesti – dómari kastar pening og sigurhliðin ákveður hvort hún spili með rauðan eða 

bláan. Liði er heimilt að skoða bolta andstæðings, fyrir og eftir hlutkesti. 

8.12 Keppisbolta geta þeir leikmenn notað sem ekki komu með sína eigin bolta í Call Room, 

eða þeir leikmenn sem áttu bolta sem stóðust ekki handahófskenda boltaskoðun. 

8.13 Verði seinkun á áætlun á meðan Call Room er í notkun mega yfirdómari eða tæknifulltrúi 

samþykkja beiðni um að fara á salernið með því að fylgja eftirfarandi viðmiðunum: 

• Mótherja skal tilkynnt um það; 

• Starfsmaður skal fylgja leikmanni; 

• Leikmaðurinn þarf að vera komin aftur í Call Room áður en hópurinn fær að fara inn á 

leikvanginn; Skili leikmaður sér ekki til baka í tíma þarf sú hlið sem hann tilheyrir að 

gefa leikinn ef sú hlið hefur ekki nægilega marga leikmenn. 

8.14 Regla 8.4 mun ekki gilda ef Mótshaldari (e.HOC) er valdur af seinkuninni. Ef að leikum 

seinkar af einhverjum ástæðum skal mótshaldari tilkynna þaðtil liðsstjóra eins fljótt og auðið 

er skriflega og endurskoðun á tíma mun vera gerð. 

8.15 Þýðandi má einungis koma inn í Call Room biðji dómari um það. Þýðandinn þarf að vera 

staðsettur rétt fyrir utan Call Room fyrir hvern leiik svo hægt sé að ná til hans sé hans þörf í 

Call Room. 

9. Skyndiskoðun 
9.1 Yfirdómari getur farið frammá skyndiskoðun á búnaði hvenær sem á mótinu stendur. 

9.2 Boltar sem standast ekki kröfur í reglu 4.7.1, 4.7.2, skulu gerðir upptækir þar til keppni 

lýkur. Dómari skal skrá höfnuðum boltum á stigablaðið. Leikmönnum er leyfilegt að skipta út 

þessum boltum fyrir keppnisbolta á þessum tíma. Eftir leikinn skal keppnisboltunum skilað til 

dómara. Ef leikmaður kemur með of marga bolta í Call Room skulu auka boltarnir gerðir 

upptækir þar til keppnin er búin. 

9.3 Þar sem einn eða fleiri boltar falla á skyndiskoðun, fær leikmaður gult spjald samkvæmt 

reglu 15.9.3. Ef fleiri en einn bolti er ógildur, hjá sama leikmanni í sömu handshófskenndu 

skoðuninni fær viðkomandi eingöngu eitt gult spjald. 

9.4 Ef bolti eða búnaður (hjólastóll, renna, hanskar, spelkur og aðrir hlutir) leikmanns stenst 

ekki kröfur í annað skipti í skyndiskoðun fær sá leikmaður annað (2) gult spjald og fær ekki að 

taka þátt í þeim leik samkvæmt reglu 15.9.2 og 15.9.3. 

9.5 Þegar bolta/um er hafnað getur viðkomandi leikmaður beðið um keppnisbolta eins og hann 

kýs (harða, miðlungs eða mjúka) ef því er viðkomandi. Afhenda skal þeim viðeigandi bolta, en 

leikmenn geta ekki valið boltana sjálfir.  

9.6 Leikmenn og þjálfarar mega horfa á skyndiskoðunina. Ef hlutur stenst ekki kallar dómari 

til yfirdómara til þess að endurtaka skoðunina. Skyndiskoðanir mega eiga sér stað í Call Room 

og/eða á vellinum á meðan að á leik stendur. 

9.7 Í liða- og paradeild þarf að vera skýrt og greinilegt þegar komið er til Call Room hvaða 

búnaður og boltar fylgja hvaða leikmanni, því komi til skyndiskoðunar, þarf að vera hægt að 

tengja búnað eða bolta við réttann leikmann. Sé ekki gert grein fyrir þvi hver sé eigandi fær 

fyrirliðin gula spjaldið (Tilv.: 15.9.2). 

10. Leikurinn 
Undirbúningur leiks hefst í Call Room. 

10.1 Upphitun á velli 

Þegar komið er til vallar skulu leikmenn staðsetja sig innan síns kastreits. Dómarinn mun 

tilkynna um byrjun 2 mínútna upphitunartíma þar sem hvor hlið má kasta allt að 7 boltum 

(þ.m.t markboltanum). Varamenn kasta ekki upphitunarboltum á nokkrum tíma. 

Upphitun telst lokið þegar bæði lið hafa kastað sínum 7 boltum eða eftir 2 mínútur; það sem á 

við fyrr. 

10.2 Að kasta markboltanum 

Þegar bolta er kastað (Markbolta, rauðum eða bláum), skal leikmaður hafa allann sinn búnað, 

bolta, og eigur innan eigin kastreits. Fyrir BC3 leikmenn á þetta einnig við um 

aðstoðarmanninn.  

10.2.1 Liðið sem leikur með rauðan byrjar alltaf fyrstu lotu. 

10.2.2 Leikmaður má eingöngu kasta markboltanum eftir að dómari hefur tilkynnt um að það 

lið eigi að gera. 

10.2.3 Markboltinn verður að staðnæmast á gildu svæði fyrir markbolta. 

10.3 Ógildur markbolti 

10.3.1 Markboltinn telst ógildur ef: 

• þegar honum er kastað þá staðnæmist hann á ógildu svæði fyrir markboltann; 

• honum er kastað útaf 

• leikmaður sem kastar markboltanum gerist sekur um villu. Viðeigandi vítum í reglu 

15.1-15.11 skal einnig beitt. 

10.3.2 Ef um markboltavillu er að ræða skal sá leikmaður kasta markboltanum sem á að kasta 

honum í næstu lotu. Ef markboltavillan er gerð í lokalotu skal sá leikmaður kasta honum sem 

er í þeim kastreit sem kastaði honum í fyrstu lotu. Markboltinn heldur áfram í sömu röð þangað 

til honum er kastað á sitt gilda svæði á vellinum. 

10.3.3 Eftir að markboltavilla á sér stað mun næsta lota sem byrjar byrja rétt eins og villan hafi 

ekki átt sér stað. Þannig að sá sem hefði átt að kasta í þeirri lotu byrjar að kasta markboltanum. 

10.4 Að kasta fyrsta boltanum inn á völlinn 

10.4.1 Leiknaðurinn sem kastaði markboltanum kastar einnig fyrsta litaða boltanum (Tilv.: 

15.8.9) 

10.4.2 Ef bolta er kastað útaf vellinum eða hann afturkallaður vegna brots, þá á sama lið að 

kasta þar til gildur bolti lendir inná vellinum eða það hefur kastað öllum sínum boltum. Í para- 

og liðadeildum getur hvaða leikmaður liðsins sem er kastað öðrum (2) boltanum inná völlinn.  

10.5 Fyrsta kast andstæðingsins 

10.5.1 Þá er komið að andstæðingnum að kasta.  

10.5.2 Ef bolta er kastað útaf vellinum eða hann afturkallaður vegna brots, þá á sama lið að 

kasta þar til gildur bolti lendir inná vellinum eða það hefur kastað öllum sínum boltum. Í para- 

og liðadeildum getur hvaða leikmaður liðsins sem er kastað öðrum (2) boltanum inná völlinn.  

10.6 Að kasta þeim boltum sem eftir eru 

10.6.1 Liðið sem kastar næst er það lið sem á ekki næsta bolta við markboltann, nema það hafi 

kastað öllum sínum boltum, en þá á hitt liðið að kasta næst. Þessi aðferð er viðhöfð þar til öllum 

boltum hefur verið kastað. 

10.6.2 Ef leikmenn ákveða að kasta ekki boltunum sem eftir eru þá gefa þeir dómara það til 

kynna að þeir séu hættir að kasta í þessari lou og eru þá boltarnir sem eftir eru úrskurðaðir sem 

“Dauðir boltar”. Boltum sem ekki er kastað (BEK) skulu skráðir á stigablaðið. 

10.7 Lokið við lotuna 

10.7.1 Þegar öllum boltum hefur verið kastað og það eru engir vítaboltar, mun fómari munnlega 

tilkynna stigagjöfina og síðan, “Lotu lokið.” (Tilv.:11) 

BC3 Aðstoðarmenn mega á þessum tímapunkti snúa sér þannig að þeir sjái völlinn. 

10.7.2 Ef það á eftir að kasta vítaboltum, eftir að staðfesta stigagjöf lotunnar við leikmenn eða 

liðstjóra, mun dómari fjarlægja alla bolta af vellinum (Línudómari má aðstoða). Liðið sem á 

að leika vítabolta skal velja einn (1) af lituðu boltunum sínum sem skal kastað á víta-kassann 

á krossinum. Dómarinn tilkynnir munnlega um talin stig.(Tilv.:11) og síðan, “Lotu lokið.”.  

BC3Aðstoðarmenn mega á þessum tímapunkti snúa sér þannig að þeir sjái völlinn. Samanlögð 

stig skulu svo skráð á stigablaðið. 

10.7.3 Í lokalotu leiks, þar sem ekki öllum boltum hefur verið kastað og augljóst er hvort lið sé 

sigurverari, skal ekki veita víti ef aðstoðarmaður eða þjálfari fagnar. Þetta á einnig við um 

vítaköst. 

10.7.4 Aðstoðarmenn og þjálfarar mega einungis koma inn á völlinn þegar dómari býður það 

(Tilv.:15.9.7) í lok lotu, þegar dómari tilkynnir, “Ein mínúta!” þegar hann tekur upp 

markboltann. 

10.8 Undirbúningur síðari lota fyrir allar deildir. 

Dómari má leyfa að líða að hámarki eina mínútu á milli lota. Þessi eina mínúta hefst þegar 

hann tekur upp markboltann af gólfinu og tilkynnir “Ein mínúta.” Aðstoðarmenn og/eða 

starfsmenn, þjálfarar (hjá sveita og paradeildum einungis) skulu taka saman bolta fyrir byrjun 

næstu lotu. 

Eftir 45 sekúndur kallar dómarinn “15 sekúndur!” Eftir eina mínútu kallar dómarinn “Tími!”. 

Andstæðingur verður að vera hættur öllu þegar dómari réttir þeim keppanda markboltann sem 

á að kasta honum. Dómarinn biður um “Markboltann!”. Ef andstæðingurinn er ekki tilbúin þarf 

það lið að bíða þar til kemur að þeim að kasta, þá geta þau klárað undirbúninginn. 

Keppendur verða að vera í sínum kastreitum; Aðstoðarfólk og þjálfarar (fyrir sveita- og para) 

verða að vera á þeirra tilgreindu svæðum þegar dómarinn kallar, “Tími!” eðafá gult spjald fyrir 

að tefja leikinn (Tilv.:15.9.4) 

10.9 Að kasta boltum 

10.9.1 Þegar bolta er sleppt skal a.m.k önnur rasskinn að snerta sæti hjólastólsins/vespunnar. 

Leikmaður sem getur einungis spilað liggjandi á kviðnum verður að láta kviðinn snerta 

kaststólinn (Tilv.: 15.6.3). Þessir leikmenn verða að hafa samþykki fyrir þessari leikaðferð frá 

flokkuninni. 

10.9.2 Ef bolta er kastað og hann skoppar af leikmanninum sem kastaði honum, mótspilara eða 

búnaði annars hvors telst boltinn enn í leik. 

10.9.3 Bolti, sem hefur verið kastað, sparkað eða kemur úr botni rennu, má rúlla  yfir hlið 

kastreits leikmanns (annaðhvort í loftinu eða á gólfinu), og í gegnum kastreit andstæðings áður 

en boltinn fer yfir kastlínuna og inná leikvöllinn. 

10.9.4 Ef bolti rennur af sjálfsdáðum, án þess að hafa verið snertur af nokkru, skal hann látin 

vera á leiksvæðinu í nýju stöðinni. 

10.10 Boltar út af vellinum 

10.10.1 Sérhver bolti sem snertir eða fer yfir útlínur vallarins telst útaf. Ef boltinn snertir 

útlínuna og styður annan bolta, á að fjarlægja boltann sem snertir útlínuna hornrétt á útlínuna, 

í einni hreyfingu og án þess að boltinn lyftist frá gólfinu. Ef boltinn sem hann studdi við dettur 

og snertir útlínuna, telst sá bolti útaf. Hver bolti verður meðhöndlaður í samræmi við reglu 

10.10.4 eða 10.11.1. 

10.10.2 Bolti sem fer útfyrir útlínuna og kemur svo aftur innfyrir hana, telst vera útaf. 

10.10.3 Bolti sem ekki nær inn á völlinn þegar kastað er, nema þegar regla 10.14 á við, er talin 

vera útaf. 

10.10.4 Allir litaðir boltar sem er kastað eða kastast útaf vellinum verða að Dauðum-boltum 

og skal komið fyrir á viðeigandi svæði. Dómarinn endanlega úr um slíkt. 

10.11 Markbolti sem berst út af vellinum 

10.11.1 Ef markboltinn berst út af vellinum eða á ógilt svæði fyrir markbolta á meðan á leik 

stendur, skal honum komið fyrir á krossinum. 

10.11.2 Sé þetta ekki mögulegt vegna þess að bolti er þegar komin ofan á krossinn, skal koma 

markboltanum sem næst krossinum að framanverðu, mitt á milli hliðarlínana (með “að 

framanverðu” er átt við svæðið á milli kastlínu og kross). 

10.11.3 Þegar markbolta hefur verið komið fyrir á krossinum er ákveðið samkvæmt reglu 

10.6.1 hvaða lið á að kasta næst. 

10.11.4 Séu engir litaðir boltar eftir á vellinum eftir að markbolta hefur verið komið fyrir , skal 

sú hlið sem kom markboltanum útfyrir kasta næst.  

10.12 Jafnfjarlægir boltar 

Þegar ákvarða á hvort lið skuli kasta næst, ef tveir eða fleiri boltar í sitt hvorum lit eru jafnlangt 

frá markboltanum (jafnvel þó stigin séu meira en 1-1 fyrir annað liðið) og engir boltar eru nær, 

á liðið, sem kastaði síðast, að kasta aftur. Síðan skiptast liðin á að kasta þar til staðan breytist 

og boltarnir eru ekki jafnlangt frá markboltanum eða annað liðið hefur kastað öllum sínum 

boltum. Leikurinn heldur svo áfram með eðlilegum hætti. Ef nýr bolti brýtur upp stöðuna en 

endar á því að verða sjálfur bolti sem er jafnfjarlægur bolta andstæðingsins, skal sama lið kasta 

aftur. 

10.13 Boltum kastað samtímis 

Ef lið kastar meira en einum bolta þegar það á að kasta, verða báðir boltar afturkallaðir og 

verða að Dauðum-boltum (Tilv.: 15.8.12). 

10.14 Misstur bolti 

Missi leikmaður óvart bolta er það á ábyrgð leikmannsins að biðja dómara um leyfi til að 

endurheimta boltann til að kasta honum. Dómarinn úrskurðar hvort boltinn datt t.d. vegna 

óviljandi hreyfinga eða hvort um var að ræða viljandi tilraun til þess að kasta boltanum. Það 

eru engin takmörk fyrir því hve oft má kasta bolta aftur og sker dómari einn úr um það. Í slíkum 

tilvikum er klukkan ekki stöðvuð. 

10.15 Mistök dómara 

Ef dómara verða á þau mistök að láta rangt lið kasta, skal leikmaðurinn fá boltann/boltana aftur. 

Í slíkum tilvikum skal stöðva klukkuna og bæta leikmanni upp tapaðan tíma eftir því sem við 

á. Hafi boltar færst úr stað ber að telja lotuna sem rofna lotu (Tilv.:12,15.2.4). 

10.16 Varamenn 

10.16.1 Í BC3 og BC4 para-deildum er hvoru liði heimilt að skipta einu sinni varamanni inná 

í leik (Tilv.:3.2). 

10.16.2 Í sveita-deild er hvoru liði heimilt að skipta allt að tveimur leikmönnum í leik, ef þeir 

eru með tvo varamenn (Tilv.:3.3). 

10.16.3 Skipting má einungis eiga sér stað á milli lota og tilkynna verður dómara um 

skiptingarnar. Sé fyrirliðanum skipt úr þarf annar leikmaður að taka við sem fyrirliði. 

Varamaðurinn verður að nota kastreitin sem sá sem hann er að skipti við var í. Varamaðurinn 

sem verið er að skipta inná má taka við sem fyrirliði. 

10.16.4 Skiptingin má ekki tefja leikinn.  Þegar leikmaður hefur verið tekinn úr leik er ekki 

hægt að skipta honum inn á aftur. 

10.17 Staðsetning varamanna og þjálfara 

Þjálfarar og varamenn eiga að vera við endann á vellinum á afmörkuðu svæði. Skilgreining 

slíks svæðis er í höndum undirbúningsnefndar (Organising committee) og miðast við almennar 

aðstæður á vellinum.  

11.Stigagjöf 
11.1 Dómari sér um stigagjöf þegar bæði lið hafa kastað öllum boltum, þ.m.t vítaboltum þar 

sem það á við. Stig fyrir vítabolta, ef þau eru einhver, bætast við stigagjöfina og er skráð. 

11.2 Það lið sem á bolta næst markboltanum fær eitt stig fyrir hvern bolta sem er nær 

markboltanum en sá bolti andstæðingsins sem er næst markboltanum. 

11.3 Séu tveir eða fleiri mismunandi litir boltar jafn langt frá markboltanum og engir aðrir 

boltar eru nær honum, þá fær hvor hlið eitt stig fyrir hvern bolta. 

11.4 Í lok hverrar lotu ber dómara að ganga úr skugga um að stigin séu rétt skráð á stigablaði 

og stigatöflu. Leikmenn / fyrirliði ber ábyrgð á því að stig séu rétt skráð. Fyrir hvern litaðan 

bolta sem stöðvast innan vítakassans, í vítakasti, fæst eitt (1) stig. 

11.5 Þegar öllum lotunum er lokið, eru stig hvors liðs úr öllum lotum lögð saman og er það lið, 

sem hefur hærri heildarstigafjölda, lýst sigurvegari. 

11.6 Dómara er heimilt að kalla til fyrirliða (eða leikmenn í einstaklingskeppni) ef mælingar 

eiga að fara fram eða úrslitin eru nærri jöfn í lok lotu. 

11.7 Ef stigafjöldinn er jafn eftir allar loturnar ,ásamt því að öllum vítaboltum hefur verið 

spilað, er leikinn bráðabani. Stigin sem fengin eru í bráðabana gilda ekki sem viðbótarstig 

leikmanns I leiknum heldur gilda þau aðeins til þess að skera úr um sigurvegara. 

11.8 Gefi annað keppnisliðið leikinn skal hitt keppnisliðið teljast siguvegari og skrá skal stiginn 

þannig að sigurvegarinn vinni leikinn 6-0; eða samsvara mesta muni stiga í þeim riðli eða 

útsláttarriðli sem leikurinn tilheyrir. Útilokaða keppnisliðið skal hljóta núll stig fyrir leikinn. 

Ef bæði liðin eru útilokuð, þ.e. bæði lið gefa leikinn og skrá þarf leikinn 6-0 eða samsvara 

mesta muni stiga í þeim riðli eða útsláttarriðli sem leikurinn tilheyrir. Skal skrá á stigablaðið 

fyrir hvort lið “Leikur gefinn 0 - (?)”.  

Ef bæði lið efa leikinn, skulu Tæknifulltrúi (Technical Delegate) og yfirdómari úrskurða á 

viðeigandi hátt. 

12.Rofin lota 
12.1 Lota telst rofin þegar boltar hafa verið færðir af keppanda eða dómara, eða  af bolta þegar 

brot er framið í kasti og dómara tekst ekki að stöðva boltann. 

12.2 Ef lota er rofin sökum mistaka eða aðgerðar dómara skal dómari, í samráði við línuvörð, 

koma tilfærðum boltum á upphaflega staði (dómari skal ávalt taka tillit til stiga í fyrri stöðu, 

jafnvel þótt boltarnir séu ekki nákvæmlega á sama stað). Ef slíku verður ekki við komð að mati 

dómara skal hefja lotuna á ný. Dómari tekur endnlega ákvörðun um slíkt. 

12.3 Ef lota er rofin sökum mistaka eða aðgerðar annars liðsins skal dómari grípa til aðgerða 

samkvæmt reglu 12.2, en honum er heimilt að hafa samráð við ver stadda liðið, til að 

fyrirbyggja ósanngjarna niðurstöðu þegar hann tekur ákvörðun. 

12.4 Ef lota hefur verið rofin og vítabolta/um hefur verið úthlutað skal þeim leikið í lok 

endurtekinnar lotu. Hafi keppnislið orsakað rofna lotu og áður í þeirri lotu verið úthlutað 

vítaboltum, hefur það ekki rétt á að leika þeim bolta/um. 

12.5 Á BISFed Heimsmeistaramótum og Paralympyc Games verður skipulagsnefnin að útvega 

upptökuvél sem horfir niður á völlinn þannig að mögulegt sé að endurskapa stöðuna 

nákvæmlega og til þess að yfirdómari geti ákvarðað með skjótum hætti hvernig lotan var rofin, 

og þá hvort eða hvernig grípa þurfi til aðgerða, til þess að töf verði ekki á keppninni. 

13.Bráðabani 
13.1 Bráðabani jafngildir einni auka lotu. 

13.2 Leikmenn skulu vera áfram á sínum upprumalegu reitum. 

13.3 Að hámarki einn mínútu eftir að bráðabani hefur verið dæmdur skal peningi kastað. Sá 

sem vinnur hlutkestið ákvarðar hvort liðið kasti fyrsta litaða boltanum. Markbolti þess liðs sem 

leika á fyrst verður notaður. Á meðan, eða eftir hlutkestið má aðstoðarmaður (Sport Assistant) 

BC3 leikmanns ekki líta inn á völlinn (Tilv.: 15.5.2). 

13.4 Markboltanum skal komið fyrir á krossinum. 

13.5 Bráðabaninn er síðan leikinn eins og venjuleg lota. Í einstaklingskeppni BC3, áður en 

leikmaður sleppir fyrsta litaða boltanum (bæði rauður og blár), VERÐUR leikmaður að sveifla 

rennunni. Í parakeppni BC3 VERÐA ALLIR leikmenn (bæði rauður og blár) að sveifla 

rennunni eftir að dómari hefur gefið merki um að þeirra lið eigi að kasta, og áður en þeir sleppa 

fyrsta boltanum (Tilv.:5.5, 15.8.10 – Afturköllun bolta). 

13.6 Ef staðan sem lýst er í reglu 11.3 og hvort lið hlýtur jafn mörg stig í bráðabananum skulu 

þau skráð og önnur bráðabanalota leikinn. Í þetta sinn mun mótherjinn hefja lotuna. Þessu skal 

haldið áfram þannig að liðin skiptast á “fyrsta kasti” þar til sigurvegari fæst.  

13.7 Þegar að nauðsynlegt er að spila auka lotu vegna bráðabana til að ákvarða sigurvegara 

leiksins mun dómarinn: 

• Kasta upp mynt til að ákvarða hvort liðið spilar með rauðum eða bláum boltum; 

• Kasta upp mynt aftur til að ákvarða hvort liðið byrjar lotuna; 

• Markbolti liðsins sem byrjar verður staðsettur á krossinum; 

• Lotan er síðan leikin eins og venjuleg lota; 

• Ef bæði lið hljóta jafn mörg stig úr þessari lotu eru stigin skráð á stigablaðið og önnur 

bráðabanalota er leikin. Að þessu sinni skal mótherjinn hefja lotuna með sinn markbolta 

staðsettan á krossinum; 

• Þetta skal endurtekið þannig að liðin byrji til skiptis þar til sigurvegari er fenginn. 

14.Mannaferðir um völlinn 
14.1 Liði er ekki heimilt að undirbúa næsta skot, snúa hjólastól eða rennu, eða velta um 

boltanum í tíma andstæðingsins (áður en litur er sýndur er ásættanlegt að leikmaður taki upp 

bolta án þess að kasta honum; t.d það er leyfilegt fyrir rauðan að taka upp boltann sinn, áður 

en dómari gefur merki um að blár eigi að kasta, og halda á honum í hendi sér eða kjöltu; það 

er EKKI leyflegt fyrir rauðan að taka upp bolta eftir að dómari hefur gefið bláum merki um að 

kasta.), Tilv.:15.5.4. 

14.2 Eftir að dómari hefur gefið til kynna hvort liðið skal kasta, mega leikmenn þess liðs koma 

inn á leiksvæðið og alla tóma kastreiti. Leikmenn mega stýra rennunni frá þeirra eigin, eða 

hvaða öðrum kastreit sem er. Leikmenn mega EKKI fara inn í kastreit andstæðingsins þegar 

þeir undirbúa næsta kast eða stýra rennunni. 

14.3 Leikmaður má ekki fara aftur fyrir kastreiti til þess að line up their shots eða tala við 

liðsfélaga. Stígurinn á bakvið kastreitina skal einungis notaður af BC3 keppendum til þess að 

komast á leiksvæðið. Vilji þeir koma inn á leiksvæðð í parakeppn BC3 verða þeir að gera það 

án þess að fara aftur fyrir liðsfélaga sína. 

Leikmönnum sem brjóta þessa reglu um mannaferðir um völlinn er sagt að vera á viðeigandi 

svæði og uppsetningin byrjar að nýju. Liðinn tími verður ekki endurheimtur. 

14.4 Ef leikmaður þarfnast aðstoðar til að fara inn á völlinn má hann óska eftir aðstoð dómara 

eða línuvarðar. 

14.5 Ef leikmaður, í para- og sveitakeppni, kastar bolta þegar leikmaður úr sama liði er enn á 

leið til baka í kastreitinn mun dómari dæma andstæðingnum 1 vítabolta auk þess að afturkalla 

boltanum sem kastað var (Tilv.: 15.6.7). Leikmaðurinn sem er á leið til baka í kastreitinn (ekki 

að kasta) verður að hafa í það minnsta eitt hjól inni í kastreitnum sínum þegar liðsfélagi kastar. 

14.6 Reglubundnar aðgerðir fyrir eða eftir að bolta er kastað eru leyfðar án sérstakrar beiðni til 

aðstoðarmanns. 

15.Brot (víti) 
Séu reglur brotnar geta afleiðingarnar verið ein eða fleiri af nokkrum mögulegum.  

• Vítabolti (e.One ball penalty) 

• Afturköllun 

• Vítabolti auk afturköllunar 

• Vítabolti auk gula spjalds 

• Gult spjald 

• Rautt spjald (Dæmdur úr leik)  

Leikmaður og aðstoðarmaður (SA) eru taldin vera ein eining – fái aðstoðarmaður gult eða rautt 

spjald hlýtur leikmaðurinn það einnig. 

Þjálfari er talin vera einstök eining, ef þjálfari fær gult eða rautt spjald yfirfærist það ekki á 

liðið. Sé þjálfari dæmdur úr leik (e.disqualified) er það hans/hennar eigin afleiðing. 

15.1 Vítabolti (e.one ball penalty) 

15.1.1 Vítabolti er þegar andstæðingurinn hlýtur einn auka bolta. Boltanum skal kastað þegar 

öllum boltum hefur verið leikið í lotu. Dómarinn skráir stiginn; allir boltar eru síðan fjarlægðir 

af vellinum og liðið sem hlýtur vítaboltan velur sér einn (1) af lituðu boltunum sínum, sem skal 

kastað að vítakassanum á krossinum. Dómarinn mun gefa til kynna með litamerki hver á að 

gera og tilkynna “Ein mínúta!”. Leikmaðurinn hefur þá eina mínútu til þess að kasta 

vítaboltanum. Stoppi boltinn innan 25cm vítakassans án þess að snera línuna sem markar 

kassann, hlýtur liðið sem kastaði vítaboltanum eitt auka stig. Dómarinn bætir stiginu við þau 

stig sem liðið hafði áður fengið fyrir lotuna og skráir það á stigablaðið. In the case of a penalty 

ball, the clock will be reset to 1 minuite after noting the current remaining time on the score 

sheet. 

15.1.2 Ef það dæmast fleiri en eitt brot á sama liðið í lotu hlýtur andstæðingurinn fleiri en einn 

vítabolta.Hverjum bolta er kastað sérstaklega. Boltinn sem kastað var er fjarlægður og stigið 

skráð á stigablaðið (ef boltinn hitti innan kassans) og liðið velur að nýju bolta til að kasta af 

öllum sex boltunum í hverju vítakasti sem þeir gætu átt eftir. 

15.1.3 Brot framin af báðum liðum upphefja EKKI hvort annað. Hvort lið mun reyna við að 

hljóta auka stig og kasta í þeirri röð sem vítin voru dæmd. Liðið sem hlaut fyrsta vítaboltann 

mun kasta fyrst, eftir það er það svo breytilegt fyrir aðra vítabolta.  

15.1.4 Verði brot framið af liði á meðan það kastar vítabolta, hlýtur andstæðingurinn vítabolta. 

15.2 Afturköllun 

15.2.1 Afturköllun er þegar bolti er fjarlægður af leikvellinum. Afturkallaði bolinn skal látin í 

dauðaboltakassan, eða annað viðeigand svæði. 

15.2.2 Afturköllun getur aðeins átt sér stað þegar brot á sér stað í kasti. 

15.2.3 Ef brot er framið sem leiðir til afturköllunar mun dómari alltaf reyna að stöðva boltann 

áður en hann hreyfir við öðrum boltum. 

15.2.4 Takist dómara ekki að stöðva boltan áður en hann hreyfir við öðrum boltum skal lotan 

dæmast rofin (Tilv.: 12.1-12.4) 

15.3 Gult spjald 

15.3.1 Verði framið brot sem fram kemur í reglu 15.9 skal leikmanni sýnt gula spjaldið og 

dómari skráir brotið á stiga blaðið. 

15.3.2 Fái leikmaður tvö (2) gul spjöld í keppni er leikmaður dæmdur úr viðkomandi leik. 

Leikurinn telst þá tapaður í einstaklings- og parakeppni (Tilv.: 11.8). 

Hljóti leikmaður eða aðstoðarmaður hans í liðakeppni sitt annað gula spjald er viðkomandi 

leikmaður dæmdur úr þeim leik. Leikurinn getur haldið áfram með þeim tveimur leikmönnum 

sem eru eftir. Eigi leikmaðurinn sem dæmdur var úr leik eftir að spila út einhverjum boltum 

skulu þeir fjarlægðir og settir á viðeigandi dauðaboltasvæði. Ef liðið á eftir að leika fleiri lotur, 

skal það lið einungis nota 4 í þeim lotum. Sé það fyrirliði liðsins sem var dæmdur úr leik skal 

annar liðsmaður taka við fyrirliðastöðunni. Verði annar liðsmaður dæmdur úr leik neyðist liðið 

til þess að gefa leikinn (Tilv.: 11.8). 

Fái leikmaður sitt annað, þriðja.. (o.s.frv.) gula spjald er viðkomandi dæmdur úr leik í þeim 

leik sem hann hlýtur það spjald. Leikmaður má hinsvegar spila leiki síðar í keppninni. 

15.4 Rautt spjald (Brottvísun) 

15.4.1 Verði leikmaður, þjálfari eða aðstoðarmaður (SA) dæmdur úr leik skal viðkomandi sýnt 

rautt spjald og það skráð á stigablaðið. Rautt spjald þýðir alltaf tafarlaus brottrekstur úr keppni 

fyrir þann einstakling sem hlýtur rauða spjaldið (Tilv.: 15.11.4). 

15.4.2 Verði leikmaður eða aðstoðarmaður hans, í einstaklings- og parakeppni dæmdur úr leik, 

tapar viðkomandi lið leiknum. (Tilv.: 11.8). 

15.4.3 Verði leikmaður eða aðstoðarmaður hans í liðakeppni dæmdur úr leik skal leikurinn 

halda áfram með þeim tveimur leikmönnum sem eru eftir. Eigi leikmaðurinn sem dæmdur var 

úr leik eftir að spila út einhverjum boltum skulu þeir fjarlægðir og settir á viðeigandi 

dauðaboltasvæði. Ef liðið á eftir að leika fleiri lotur, skal það lið einungis nota 4 í þeim lotum. 

Sé það fyrirliði liðsins sem var dæmdur úr leik skal annar liðsmaður taka við fyrirliðastöðunni. 

Verði annar liðsmaður dæmdur úr leik neyðist liðið til þess að gefa leikinn (Tilv.: 11.8). 

15.4.4 Einstaklingur sem hefur verið dæmdur úr keppni getur mögulega tekið þátt í öðrum 

keppnum á sama móti, ákvörðunin liggur í höndum yfirdómara og tæknifulltrúa. 

15.5 Eftrfarandi aðgerðir leiða til úthlutunar eins vítabolta (Tilv.: 15.1): 

15.5.1 Leikmaður yfirgefur kastreit án þess að gefið hefur verið til kynna að þeir eigi að gera. 

15.5.2 Aðstoðarmaður BC3 leikmanns snýr sér að vellinum til að sjá kast á meðan á lotu 

stendur. 

15.5.3 Ef dómari telur að um sé að ræða óviðeigandi boðskipti milli leikmanns/leikmanna, 

aðstoðarmanna þeirra og/eða þjálfara (Tilv.: 16.1 – 16.3). 

15.5.4 Ef leikmaður og/eða aðstoðarmaður undir býr næsta kast, kemur hjólastól og eða 

rennunni sinni fyrir eða kastar bolta í tíma andstæðingsins (Tilv.: 14.1). 

15.5.5 Aðstoðarmaðurinn færir stólinn, rennuna eða réttir leikmanninum potarann eða bolta án 

þess að leikmaður bað um það (Tilv.: 3.5). 

15.6 Eftirfarandi aðgerðir leiða til úthlutunar eins vítabolta og afturköllunar 

kastaðs bolta (Tilv.: 15.1/15.2): 

15.6.1 Að kasta markboltanum eða lituðum bolta þegar aðstoðarmaður, leikmaður eða einhver 

af búnaði, boltum eða eigum þeirra snertir vallarmerkinguna eða þann hluta yfirborðs vallarins 

sem telst ekki hluti af kastreit leikmannsins. Fyrir BC3 leikman og aðstoðarmenn gildir þetta 

einnig á meðan bolti er enn í rennunni (Tilv.: 10.2). 

15.6.2 að kasta boltanum þegar rennan stendur yfir kastlínunni (Tilv.: 5.3). 

15.6.3 að kasta boltanum án þess að hafa a.m.k aðra rasskinn (eða kvið, samkv. Flokkun) í 

snertingu við sætið eða stólinn (Tilv.: 10.9.1). 

15.6.4 að kasta boltanum á meðan hann snertir hluta af vellinum sem er utan við kastreit 

leikmannsins (Tilv.: 10.2). 

15.6.5 að kasta boltanum þegar BC3 aðstoðarmaður horfir inn á leikvöllinn. 

15.6.6 að kasta boltanum þegar sæti hjólastólsins er hærra en hámarkshæðin 66 cm fyrir BC1, 

BC2 OG BC4 (Tilv.: 6.1). 

15.6.7 Í liða eða parakeppni, ef leikmaður kastar bolta á meðan annar leikmaður er enn á leið 

til baka í kastreitinn sinn (Tilv.: 14.5). 

Snerti annað hjól, þess leikmanns sem ekki er að kasta, innri flöt kastreits síns telst hann vera 

“í” eigin kastreit. 

15.6.8 undirbúa og kasta síðan bolta á þegar andstæðingurinn á að gera (Tilv.: 15.5.4). 

15.7 Eftirfarandi aðgerðir leiða til úthlutunar eins vítabolta og gula 

spjaldsins (Tilv.: 15.1, 15.3): 

15.7.1 Hvers konar vísvitandi afskipti eða truflun varðandi annan leikmann með þeim hætti að 

það hafi áhrif á einbeitingu hans eða kastaðgerð. 

15.7.2 Að stuðla að rofinni lotu. 

15.8 Eftirfarandi aðgerðir leiða til afturköllunar bolta (Tilv.: 15.2): 

15.8.1 að kasta bolta áður en dómari gefur til kynna hvaða litur á leik. 

15.8.2 ef bolti stöðvast í rennu eftir að hafa verið sleppt. 

15.8.3 ef BC3 aðstoðarmaður stöðvar boltan í rennunni af einhverri ástæðu. 

15.8.4 í leik BC3, ef BC3 leikmaður er ekki sá sem sleppir boltanum. Leikmaður verður að 

hafa beina líkamlega snertingu við boltan þegar honum er sleppt. Undir beina líkamlega 

snertingu fellur notkun á aðstoðarbúnaði sem er fast við höfuð, munn eða hönd leikmanns 

(Tilv.: 5.4). 

15.8.5 ef aðstoðarmaður snertir leikmann eða ýtir/togar í hjólastól þegar boltanum er kastað 

(Tilv.: 3.5). 



25 
 

15.8.6 Ef aðstoðarmaður og leikmaður sleppa boltanum samtímis. 

15.8.7 Sé lituðum bolta kastað á undan markbolta. 

15.8.8 hafi lið ekki sleppt bolta þegar tíminn þeirra klárast (Tilv.: 17.5). 

15.8.9 ef annar leikmaður en sá sem kastaði markboltanum kastar fyrsta litaða boltanum. 

15.8.10 ef BC3 leikmaður sveiflar rennunni ekki um a.m.k 20 cm til vinstri og 20 cm til hægri 

eftir að markboltinn hefur verið afhentur og áður en markboltanum er kastað; eða áður en 

vítabolta er kastað; eða fyrir fyrsta kast hvors leikmanns í bráðabana (Tilv.: 5.5). 

15.8.11 ef BC3 leikmaður endurstillir ekki rennuna með því að snúa um 20 cm þegar þeir eða 

liðsmenn þeirra koma til baka af leikvellinum, áður en þeir kasta sínum eigin bolta (Tilv.: 5.5). 

15.8.12 ef lið kastar meira en einum bolta samtímis (Tilv.: 10.13). 

15.9 Leikmaður, aðstoðarmaður og/eða þjálfari sem gerist sekur um 

eftirfarandi brot mun fá gult spjald (Tilv.: 15.3): 

15.9.1 Leikmaður sem kemur með fleira fólk en leyfilegt er  á upphitunarsvæði eða í Call room 

(Tilv.: 7.2, 8.2). Þetta mun leiða til þess að leikmaðurinn, eða fyrirliðinn í para og sveitakeppni, 

mun fá gult spjald fyrir vikið. 

15.9.2 Leikmaður, par eða lið kemur með fleiri bolta en leyfilegt er í Call Room (Tilv.: 3.1, 

3.2.1, 3.3.1). Auka boltarnir verða gerðr upptækir og geymdir þar til keppninni lýkur. 

Í liða og para deild, fær sá leikmaður sem kemur með of mikið af boltum gula spjaldið. Sé 

ómögulegt að ákvarða hver leikmannana það er mun fyrirliðinn fá gulaspjaldið (Tilv.: 9.7). Það 

má endurheimta “Auka bolta”, sem gerðir hafa verið upptækir og eru að öðru leyti löglegir, til 

þess að nota í síðari keppnum á sama móti. 

15.9.3 Uppfylli boltar leikmanns ekki kröfurnar í skyndiskoðun (Tilv.: 4.7.1, 4.7.2 og 

9.2).Tilkynning verður sett upp við inngang Call Room fyrir búnað og bolta sem ekki uppfylla 

kröfur. 

15.9.4 Að tefja leikinn að ástæðulausu. 

15.9.5 að sætta sig ekki við ákvörðun dómara og/eða gerist sekur um atferli se, skaðar 

andstæðinginn eða starfsmenn mótsins. 

15.9.6 Aðstoðarmaður eða dómari kemur inn á leiksvæðið án leyfis dómara (Tilv.: 10.7.4). 

15.10 Leikmaður, aðstoðarmaður og/eða þjálfari sem gerist sekur um 

eftirfarandi brot mun fá sitt annað gula spjald og er dæmdur úr viðkomandi 

leik (Tilv.: 15.3): 

15.10.1 Að fá sitt annað gula spjald í sömu keppni (þ.e hefur áður verið sýnt gula spjaldið fyrir 

eitthvað af brotunum sem listuð eru upp í reglu 15.9) 

15.10.2 Fái leikmaður og/eða aðstoðarmaður í sömu keppni sitt annað gula spjald á 

upphitunarsvæðiu eða Call Room leiðir það til þess að hann/þeir verði dæmdir úr viðkomandi 

leik. Sé þetta í undirbúning fyrir einstaklingskeppni tapar leikmaðurinn leiknum (Tilv.: 11.8). 

Fái þjálfari sitt annað gula spjald fær hann ekki inngöngu á leikvöllinn í viðkomandi leik.  

15.10.3 Annað gult spjald sem fæst á vellinum á meðan á leik stendur mun leiða til þess að 

vera dæmdur úr leik og gæti endað með þvi að lið þurfi að gefa leikinn (Tilv.: 11.8). 

Ef um er að ræða þjálfarann verður viðkomandi að yfirgefa leiksvæðið, en liðið/parið getur 

haldið áfram. 

15.11 Leikmaður, aðstoðarmaður og/eða þjálfari sem gerist sekur um 

eftrfarandi brot mun fá rautt spjald og er samstundis dæmdur frá keppni 

(Tilv.: 15.4): 

15.11.1 að sýna af sér óíþróttamannslega hegðun eins og að reyna að blekkja dómara; koma 

með óleyfilegar athugasemdir á leikvellinum. 

15.11.2 ofbeldisfull hegðun 

15.11.3 Að notast við óviðeigandi, móðgandi eða ofbeldisfullan talsmáta eða líkamstjáningu. 

15.11.4 Rautt spjald leiðir til tafarlausrar brottvísunar úr keppni. Úrslit fyrri leikja munu 

breytast og dæmast sem “gefnir leikir” og leikmaður eða lið mun ekki teljast keppnishæf eða 

hljóta stig fyrir röðun (e.ranking) í keppninni (Tilv.: 15.4.1).  

16.Boðskipti 
16.1 Engin boðskipti skulu fara fram á milli leikmanns, aðstoðarmanns, þjálfara og varamanna 

á meðan á lotu stendur. 

Undantekningarnar eru: 

• Þegar leikmaður biður aðstoðarmann sinn að framkvæma tiltekna aðgerð eins og að 

breyta stöðu stólsins, færa til hjálpartæki , hnoða bolta eða rétta leikmanninum bolta. 

Sumar reglulegar aðgerðir eru leyfðar án sérstakrar beiðni frá leikmanni. 

• Þjálfarar, aðstoðarmenn og varamenn mega hvetja sinn leikmann eftir skot og á milli 

lota. 

• Samskipti á milli þjálfara, varamanna leikmanna og aðstoðarmanna þeirra en á þann 

hátt að leikmenn inni á velli geti ekki heyrt í þeim. Ef dómari telur að leikmaður heyri 

til þeirra, mun dómari dæma óviðeigandisamskipti og úthluta einn vítabolta (Tilv.: 

15.5.3). 

16.2 Í sveita- og parakeppni, á meðan að á lotu stendur mega leikmenn einungis hafa boðskipti 

við liðsfélaga innan vallarinns og eftir að dómari hefur gefið til kynna að komið sé að þeim að 

gera. Á meðan að á lotu stendur, þegar hvorugu liði hefur verð gefið merki um að það eigi að 

leika (t.d. á meðan dómari er að mæla; vandamál hefur komið upp með klukkuna…) mega 

leikmenn beggja liða tala saman hljóðlega en verða að hætta um leið og andstæðingnum er 

gefið merki um að komið sé að þeim að leika. 

16.3 Leikmanni er ekki heimild að leiðbeina aðstoðarmanni liðsfélaga síns. Hver leikmaður má 

einungis eiga boðskipti við sinn eigin aðstoðarmann. 

16.4 Á milli lota mega leikmenn hafa boðskipti sín á milli, við aðstoðarmenn sína og þjálfara. 

Boðskiptum verður að ljúka um leið og þjálfari er tilbúin að hefja lotu að nýju. Dómari tefur 

ekki leikinn til að leyfa langar viðræður. 

16.5 Leikmaður má biðja annan leikmann eða aðstoðarmann BC3 að færa sig ef hann er 

staðsettur þannig að hann hafi neikvæð áhrif á kastið, en getur þó ekki óskað eftir því að hann 

fara út fyrir kastreitinn. 

16.6 Leikmaður má tala við dómara í sínum eigin tíma. 

16.7 Eftir að dómari hefur gefið til kynna hvort liðið á að kasta er hvaða leikmanni sem er í því 

liði heimilt að spyrja hver staðan sé eða biðja um mælingu dómara.Spurningum um stöðu bolta 

(t.d hvaða bolti andstæðingsins er nær?) skal ekki svarað. Leikmenn mega koma sjálfir út á 

völlinn til að ganga úr skugga um hvernig boltarnir eru staðsettir. 

16.8 Sé þörf á túlkun á vellinum á meðan að á leik stendur hefur yfirdómari fullt vald til þess 

að velja viðeigandi þýðanda. Yfirdómari mun reyna fyrst að notast við sjálfboðaliða keppninnar 

eða annan dómara sem ekki er upptekinn í öðrum leik. Ef ekki finnst hentugur þýðandi mun 

yfirdómari velja samlanda leikmanns til þess að þýða. 

16.9 Þýðendur eru ekki staðsettir á leikvellinum. Leik skal ekki seinkað ef þýðandi er ekki 

viðstaddur þegar þörf er á honum. 

16.10 Hverskyns samskiptatæki, meðal annars snjallsímar sem taka á inná leikvöllinn verða 

fyrst að vera samþykktir af yfirdómara eða tæknifulltrúa. Öll misnotkun telst sem óviðeigandi 

boðskipti og skal dæma andstæðingnum einn vítabolta. 

Þjálfarar mega nota spjaldtölvur og snjallsíma til þess að taka glósur. Leikmenn og 

aðstoðarmenn á vellinum mega ekki móttaka nein boðskipti frá þjálfara eða varamönnum utan 

vallar. Hvers konar brot á þessari reglu telst vera óviðeigandi boðskipti og skal dæma 

andstæðingnum einn vítabolta. 

17.Tími hverrar lotu 
17.1 Hvort lið fær úthlutað tilteknum tíma til að leika hverja lotu og sér tímavörður um 

tímamælinguna.  

Tímarnir eru eftirfarandi: 

• BC1: 5 mínútur hver leikmaður hverja lotu 

• BC2: 4 mínútur hver leikmaður hverja lotu 

• BC3: 6 mínútur hver leikmaður hverja lotu 

• BC4: 4 mínútur hver leikmaður hverja lotu 

• Sveit: 6 mínútur hvert lið hverja lotu 

• BC3 Par: 7 mínútur hvert par hverja lotu 

• BC4 Par: 5 mínútur hvert par hverja lotu 

17.2 Útkast markbolta telst hluti af úthlutuðum tíma liðs. 

17.3 Tímataka hjá liði hefst þegar dómari tilkynnir tímaverði hvort liðið skuli kasta, að 

meðtöldum markbolta. 

17.4 Tímataka hjá liði stöðvast þegar bolti, sem kastað hefur verið, stöðvast innan útlína 

vallarins eða þegar hann fer yfir útlínurnar. 

17.5 Ef lið hefur ekki sleppt bolta þegar tími þess er liðinn telst sá bolti og aðrir boltar, sem 

eftir eru hjá því liði, ógildir og verða settir á dauðaboltasvæðið. Í tilfelli BC3 leikmanns telst 

boltanum hafa verið sleppt þegar hann byrjar að rúlla niður rennuna. 

17.6 Ef lið sleppir bolta eftir að tíminn er liðin stöðvar dómari boltann og fjarlægir hann af 

vellinum áður en hann truflar leikinn. Ef boltinn færir aðra bolta úr stað telst lotan rofin (Tilv.: 

12). 

17.7 Tímamörk fyrir vítabolta er ein mínúta fyrir hvert brot (1 bolti) í öllum deildum. 

17.8 Á meðan á lotu stendur kemur fram á stigatöflunni hve mikinn tíma hvort lið á eftir. Í lok 

hverrar lotu er tíminn, sem hvort liðið á eftir, skráður á stigablað. 

17.9 Á meðan á lotu stendur, ef tíminn hefur verið ranglega reiknaður, getur dómari lagfært 

tímann til að bæta fyrir mistökin. 

17.10 Á meðan á ágreiningi eða truflun stendur skal dómari stöðva klukkuna. Ef nauðsynlegt 

reynist að stöðva leik á meðan á lotu stendur vegna túlkunar skal stöðva klukkuna. Sé það 

mögulegt ætti þýðandi ekki að vera frá sama liði/landi og leikmaðurinn (Tilv.: 16.8). 

17.11 Tímavörðurinn skal tilkynna hátt og skýrt þegar eftir eru “1 mínúta”, “30 sekúndur”, “10 

sekúndur” ; og “Tími”, þegar tíminn er liðinn. Sé einnar mínútu hlé á milli lota skal 

tímavörðurinn einnig tilkynna “15 sekúndur” og “Tími!” 

18.Veikindahlé 
18.1 Ef að leikmaður eða aðstoðarmaður veikist í leik (verður að vera um alvarlegar aðstæður 

að ræða) má leikmaður biðja um veikindahlé sé það nauðsynlegt. Hægt er að stöðva leikinn 

vegna veikindahlés í tíu (10) mínúturog skal stöva leiktímann á meðan. Í leik BC3 keppanda 

má aðstoðarmaður ekki líta inn á völlinn í veikindahléinu. 

18.2 Leikmaður eða aðstpðarmaður getur einungis fengið eitt veikindahlé í hverjum leik. 

18.3 Leikmaður sem óskar eftir veikindahléi skal fá skoðun a lækni mótsins eins fljótt og kostur 

er. Læknirinn getur notið aðstoðar leikmanns eða aðstoðarmanns með þýðingu ef þarf. 

18.4 Í einstaklingskeppni, ef leikmaður er ekki í ástandi til að halda áfram er leikurinn talinn 

gefinn (Tilv.: 11.8). 

18.5 Í liðakeppni, ef leikmaður er ekki í ástandi til að halda áfram vegna veikinda verður að 

ljúka lotunni án bolta veika leikmannsins. Eigi samherjar þess veika enn bolta til að kasta, verða 

þeir að kasta þeim innan þess tíma sem þeir eiga eftir. Varamaður má einungis koma inn í 

leikinn á milli lota (Tilv.: 10.16.3). 

18.6 Í BC3 og BC4 para keppni, ef leikmaður er ekki í ástandi til að halda áfram vegna 

veikinda, verður að ljúka lotunni án bolta veika leikmannsins. Eigi samherjar þess veika enn 

bolta til að kasta, verða þeir að kasta þeim innan þess tíma sem þeir eiga eftir. Varamaður má 

einungis koma inn í leikinn á milli lota (Tilv.: 10.16.3). 

18.7 Ef beðið er um veikindahlé fyrir aðstoðarmann, geta leikmenn í parakeppni samýtt einn 

aðstoðarmann það sem eftir er af lotunni. Útskipting á aðstoðarmönnun má eingöngu eiga sér 

stað milli lota (Tilv.: 10.16.3). Sé ekki varamaður á leikvellinum, þurfa leikmennirnir að 

samnýta aðstoðarmanninn út leikinn. Í einstaklingskeppni, eigi leikmaður einhverja bolta eftir 

í þeirri lotu og geti ekki kastað þeim án aðstoðar eru þeir boltar úrskurðaðir sem dauðir boltar. 

18.8 Í sveitakeppni, ef leikmaðurinn sem veiktist er næstur til þess að kasta markboltanum og 

getur ekki lengur haldið áfram keppnni og ekki er til staðar varamaður skal sá leikmaður kasta 

sem átti að kasta í næstu lotu. 

18.9 Í sveitakeppni, geti leikmaður ekki leikið í næstu leikjum (einungis vegna 

læknisfræðilegra ástæðna) og ekki er til staðar varamaður, má liðið halda áfram að keppa með 

tveimur (2) lekmenn sem nota einungis fjóra (4) bolta. Ef það er BC1 keppandi sem ekki getur 

haldið áfram keppni og það er ekki til staðar BC1 varamaður getur leikurinn haldið áfram án 

BC1 leikmanns. 

18.10 Ef leikmaður heldur áfram að biðja um veikindahlé í næstu leikjum mun tæknifulltrúi 

,ásamt lækni og fulltrúa þess lands sem liðið tilheyrir, ákveða hvort leikmaður verði látin hætta 

keppni.  

Ef leikmaður í einstaklingskeppni fær ekki að ljúka keppni munu allir hans útistandandi leikir 

fá stig í samræmi við stig þess leiks sem hefur mestan markamun í viðegandi keppnisriðli eða 

útsláttarriðli. 

19.Skýringar og mótmæli / kærur 
19.1  Meðan á leik stendur getur verið að lið telji að dómari hafi ekki tekið eftir einhverri aðgerð 

eða komist að rangri niðurstöðu sem hefur áhrif á niðurstöðu leiksins. Ef svo er getur 

leikmaður/fyrirliði þess liðs vakið athygli dómarans á slíku og óskað skýringar. Þá verður að 

stöðva klukkun (Tilv.: 17.10). 

19.2 Meðan á leik stendur getur leikmaður/fyrirliði óskað eftir úrskurði yfirdómara og er 

úrskurður hans endanlegur. 

 19.2.1 Í samræmi við reglur 19.1og 19.2 á meðan á leik stendur getur leikmaður vakið 

athygli dómara á einhverju sem þeir eru ekki sáttir við og óska skýringa á því. Þeir verða að 

óska eftir úrskurði yfirdómara ef þeir hyggjast vísa til reglu 19.3 (Formleg-Kvörtun). 

19.3 Í lok hvers leiks eru bæði liðin beðin um að undirrita stigablaðið. Ef að lið óskar eftir því 

að mótmæla ákvörðun eða framkvæmd, eða finnst að dómari hafi ekki brugðist við samkvæmt 

reglum í leiknum á ekki að undirrita skýrsluna. 

19.4 Dómari skráir lokatíma leiksins á stigablaðið (eftir að hafa skráð úrslit leiksins á 

leikskýrsluna). Formleg mótmæli verða að berast innan 30 mínútna frá lokum leiksins.Berist 

engin skrifleg mótmæli standa úrslit leiksins. 

19.5 Kærueyðublað á að afhenda skrifstofu mótsins af leikmanni/liðstjóra eða liðstjóra ásamt 

£150 eða samsvarandi í gjaldmiðsli lands mótshaldara. Þessi kæra á að innihalda bæði ástæður 

og rökstuðning (með tilvísun í grein reglu) um ástæðu mótmælanna. Yfirdómari, eða sá sem 

hann tilnefnir mun kalla saman úrskurðarnefnd eins fljótt og kostur er.  

Þessi úrskurðanefnd skal samanstanda af: 

• Yfirdómara eða aðstoðaryfirdómara 

• Tveimur alþjóðadómurum sem eru ekki tengdir leiknum, eða frá þeim löndum sem 

tengjast mótmælunum. 

19.5.1 Þegar úrskurðarnefnd hefur verið mynduð ætti að hafa samband við dómara leiksins 

sem var kærður áður en tekin er endanleg ákvörðun. Úrskurðarnefndin á að hittast á 

afmörkuðum stað, þar sem þeir fá næði. Öll umræða um mótmælin verða að meðhöndlast 

sem trúnaðarmál.  

19.5.2 Ákvörðun úrskurðarnefndar verður tekin eins fljótt og kostur er og kynnt leikmanni, 

fyrirliða eða liðstjóra ásamt mótspilara á skriflegu formi. 

19.6 Ef það er nauðsynlegt að áfrýja úrskurði úrskurðarnefndar, er það gert með útfyllingu 

annars mótmælaeyðublaðs. Ef mótmælin teljast gild skal yfirheyra bæði liðin sem áttu þátt í 

leiknum. Við móttöku á þessum mótmælum skal tæknifulltrúi eða einhver tilnefndur af honum 

kalla saman áfrýjunardómnefnd sem er skipuð af: 

• Tæknifulltrúa 

• Tveimur alþjóðadómurum sem eru ekki tengdir fyrri mótmælum, eða frá þeim löndum 

sem tengjast mótmælunum. 

19.6.1 ákvörðun áfrýjunardómnefndar er endanleg. 

19.7 Hvor aðili um sig sem á þátt í eiknum sem var mótmælt, getur beðið um endurskoðun á 

úrskurði Úrskurðarnefndar. Þeir verða að leggja fram útfyllt mótmælaeyðublað ásamt £150. 

Mótmælin verður að leggja fram innan þrjátíu (30) mínútna frá viðtöku á skriflegum 

upphaflega-úrskurði Úrskurðarnefndar. Úrskurðarnefnd eða einhver á þeirra vegum skal skrá 

hvenær leikmaður, lið, eða viðeigandi aðili (t.d Liðstjóri eða þjálfari) tekur við upprunalega 

úrskurðnum og undirritar skjalið. Öll umræða um mótmælin verða að meðhöndlast sem 

trúnaðarmál. 

19.8 Ef að úrskurður veldur því að leika skal aftur, er leikið frá byrjun þeirrar lotu þar sem 

aðstæðurnar sem mótmælt er átti sér stað. 

19.9 Ef ástæða mótmæla er þekkt fyrir leik, skal mótmælunum lýst fyrir upphaf leiks og lögð 

fram innan þrjátíu (30) mínútna frá lokum leiksins. 

19.10 Ef ástæða mótmælanna verða til innan Call Room, skal tilkynna yfirdómara og 

tæknifulltrúa að lögð verði fram kæra áður en liðið yfirgefur Call Room. Mótmælin eru 

einungis tekin gild sé ofangreindri reglu fylgt.  

Viðaukar 
BISFed viðurkennir að ákveðnar aðstæður geta komið upp sem ekki hefur verið fjallað um í 

þessum reglum. Þessar aðstæður verða meðhöndlaðar í sammráði við tæknifulltrúa og 

yfirdómara ef og þegar að þær koma upp. 

Meðfylgjandi síður (Viðhenfi 1,2 og 3) innihalda skýringarmyndir af merkjagjöf sem notuð 

verður af dómara, skýringar á málsmeðferð mótmæla og mynd af velli. Merkjagjöfin hefur 

verið þróuð til þess að aðstoða bæði dómara og leikmenntil að skilja áveðnar aðstæður. 

Leikmenn geta ekki mótmælt ef dómari gleymir að nota ákveðið merki. 

 


